Նախագիծ

ԱՐՁԱՆԱԳՐՈՒԹՅՈՒՆ
«Մաքսային միության անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի  21-ի համաձայնագրում փոփոխություններ կատարելու մասին

Հայաստանի Հանրապետության կառավարությունը, Բելառուսի Հանրապետության կառավարությունը, Ղազախստանի Հանրապետության կառավարությունը և Ռուսաստանի Դաշնության կառավարությունը, այսուհետ՝ Կողմեր, 
ղեկավարվելով «Մաքսային միության մաքսային օրենսգրքի մասին» 2009 թվականի նոյեմբերի 27-ի պայմանագրով, 
հաշվի առնելով «Եվրասիական տնտեսական միության մասին» պայմանագիրը 2014 թվականի մայիսի 29-ի պայմանագիրը,
պայմանավորվեցին ներքոհիշյալի մասին.

Հոդված 1
	«Մաքսային միության անդամ պետությունների մտավոր սեփականության օբյեկտների միասնական մաքսային ռեեստրի մասին» 2010 թվականի մայիսի 21-ի համաձայնագրում (այսուհետ` Համաձայնագիր) կատարել հետևյալ փոփոխությունները.
1) Համաձայնագրի տեքստի «Մաքսային միության հանձնաժողով» բառերը համապատասխան հոլովով՝ փոխարինել «Եվրասիական տնտեսական հանձնաժողով» բառերով համապատասխան հոլովով.
2) 1-ին հոդվածի 1-ին պարբերության «սահմանում է» բառը փոխարինել «կարգավորում է» բառով.
3) 1-ին հոդվածի 4-րդ պարբերության «Մաքսային միության անդամ պետությունների մաքսային մարմինների միջեւ, ինչպես նաեւ» բառերը փոխարինել «Եվրասիական տնտեսական հանձնաժողովը Մաքսային միության անդամ պետությունների կենտրոնական մաքսային մարմինների հետ» բառերով.
4) 2-րդ հոդվածում «Մաքսային վերահսկողության կոմիտե» բառերը փոխարինել «Պետական եկամուտների կոմիտե» բառերով.
5) 3-րդ հոդվածի 3–րդ կետի 1-ին պարբերությունը շարադրել հետևյալ խմբագրությամբ. 
«3. Դիմումը գրավոր կամ էլեկտրոնային ձևով ներկայացվում է Եվրասիական տնտեսական հանձնաժողով».
6) 4-րդ հոդվածի 8-րդ կետում.
	1-ին պարբերության «մաքսային կենտրոնական մարմիններն» բառերը փոխարինել «Եվրասիական տնտեսական հանձնաժողովն» բառերով.                                                                     
	2-րդ պարբերության «մաքսային միության անդամ պետությունների մաքսային կենտրոնական մարմիններն» բառերը փոխարինել «Եվրասիական տնտեսական հանձնաժողովն» բառերով.
7) 5-րդ հոդվածի
	1-ին կետում.
	1-ին պարբերությունը շարադրել հետևյալ խմբագրությամբ. 
	«1. Դիմումի ձևակերպման մասին պահանջները, քննարկման կարգը, կենտրոնական մաքսային մարմիններին և իրավատերերին ծանուցելու կարգը, միասնական ռեեստրից քաղվածք տրամադրելու կարգը և որոշումներ ընդունելու կարգը:».
6-րդ պարբերությունը շարադրել հետևյալ խմբագրությամբ. 
«Միասնական ռեեստրից մտավոր սեփականության օբյեկտները բացառելու մասին».
6-րդ պարբերությունից հետո լրացնել հետևյալ պարբերությամբ.
« - որոշվում են Մաքսային միության անդամ պետությունների մտավոր սեփականության օբյեկտների միասնական մաքսային ռեեստրի վարման կանոնակարգով (այսուհետ` Կանոնակարգ)».
2-րդ կետը հանել.
8) 6-րդ հոդվածի
1-ին կետում.
առաջին պարբերությունում «որոնք ունի (ունեն)» բառերը փոխարինել «կամ այլ պայմանագիր (պայմանագրեր), որով հաստատվում է նշված պարտավորության կատարումը, որոնք ունի (ունեն)» բառերով.
երկրորդ պարբերությունում «ապահովագրական գումարը» բառերից հետո լրացնել «կամ պարտավորության կատարումն ապահովող գումարը» բառերով.
2-րդ կետում «գույքային վնաս պատճառելու համար պատասխանատվությունն ապահովագրելու վերաբերյալ պայմանագիրը (պայմանագրերը)» բառերը փոխարինել «սույն հոդվածի 1-ին կետով նախատեսված պայմանագրերը» բառերով.
3-րդ կետում «գույքային վնաս պատճառելու համար պատասխանատվությունն ապահովագրելու վերաբերյալ պայմանագիրը (պայմանագրերը)» բառերը փոխարինել «սույն հոդվածի 1-ին կետով նախատեսված պայմանագրերը» բառերով.
5-րդ կետը շարադրել հետևյալ խմբագրությամբ.
«5. Միասնական ռեեստրում պարունակվող տեղեկությունները հրապարակվում են Եվրասիական տնտեսական հանձնաժողովի և կենտրոնական մաքսային մարմինների՝ համացանցում տեղադրված պաշտոնական կայքէջերում:
Նշված տեղեկություններն ինտերնետ ցանցում` Եվրասիական տնտեսական հանձնաժողովի պաշտոնական կայքէջում հրապարակելու կարգը սահմանվում է Կանոնակարգով:».
9) 7-րդ հոդվածը, «Միասնական ռեեստրում ընդգրկելիս» բառերից հետո, լրացնել «հաշվի առնելով դիմումին կից փաստաթղթերի գործողության ժամկետները,» բառերով:

Հոդված 2
Սույն Արձանագրության մեկնաբանության և (կամ) կիրառման հետ կապված վեճերը լուծվում են Համաձայնագրով սահմանված կարգով:

Հոդված 3
Սույն Արձանագրությունն ուժի մեջ է մտնում ուժի մեջ է մտնում սույն Արձանագրությունն ուժի մեջ մտնելու համար անհրաժեշտ ներպետական ընթացակարգերը Կողմերի կողմից կատարվելու մասին վերջին գրավոր ծանուցումն ավանդապահի կողմից ստանալու օրվանից: 

Կատարված է _________________________ քաղաքում 20__            թվականի __________  «___-ին»  մեկ բնօրինակից` ռուսերենով:
 
Սույն Արձանագրության բնօրինակը պահվում է Եվրասիական տնտեսական հանձնաժողովում, որը հանդիսանալով սույն Արձանագրության ավանդապահը, յուրաքանչյուր Կողմին կուղարկի դրա հաստատված  պատճենը:


	Հայաստանի Հանրապետության
կառավարության
կողմից

	Բելառուսի Հանրապետության
կառավարության
կողմից

	Ղազախստանի Հանրապետության
կառավարության կողմից


	

Ռուսաստանի  Դաշնության
կառավարության
կողմից






3

